
 Grup de oraziun: en dedolönesc ai 19 d’aorí é dötes les porsones co fej 
pert dal grup de oraziun „Kettenrosenkranz“ der bel enviades, do messa te 
calogna, a na encuntada con signor ploan. 

 KVW: iolan y Dio s’al páii a chi co á tut pert al marcé dai pöresc: an á trat 
ete 450,00 €. Chisc scioldi gnará menés, adöm ala spenora de 231,00 € pal 
“Dalli-Dalli” dla Schira Jonila y Ministronc, a en miscionar combonian y jará a 
ben de mituns tl’Africa Zentrala. 

 Schira Jonila y Ministronc Val Badia: por düc i grups dla Val Badia vegnel 
motü da jí en domegna ai 12 de jügn en iade a Gardaland. Por düc i 
enteressés vegnel motü fora sön i pici altés na plata con les informaziuns y n 
formular por se scrí ete, cina ai 21 d’aorí. L'autorisaziun pón dé jö a Marlies 
o a Manuela. 

 enformaziuns y termins 

Pelegrinaje: al ven organisé n iade dla Val Badia demez jö da Padre Pio. An peia ia la 
ai jöbia 28 d’aorí da doman; encer les 18:00 röon a San Giovanni Rotondo; le vendres 
sarál na messa y domisdé na gita söle Monte Sant’Angelo con messa da sera; sabeda 
messa tla gran dlijia y domisdé les Staziuns; iade derevers la domegna ai 1 de ma con 
messa ales 10:00 a Loreto. Informaziuns y prenotaziuns ℡ 0474 520013. 

Sorvisc ai Jogn/1: che en jöbia ai 21 d'aorí se meterá endô Giorgio Costabiei, 
dales 16:00 ales 17:00 te SaJ a Piculin, a disposiziun por dé consulenza tal ciafé 
laur dertan l’isté por jogn y jones dla Val Badia. La consulenza é debann, 
individuala y se referesc a jogn, jones y geniturs o autorisés al’educaziun. Al ne va 
nia debojügn da se prenoté. Plü informaziuns te SaJ ℡ 0474 523070. 

Sorvisc ai Jogn/2: al iade d'aventöra a Jesolo, dai 18 ai 25 de jügn, programé por 
i jogn dla scora alta, pó ince tó pert i mituns y les mitans dla scora mesana. 
Pa le iade d'aventöra al "Area47" por i jogn y les jones dla scora alta él ciamó val’ 
posć ledi. Termo de iscriziun por entrami i iadi é la jöbia ai 21 d'aorí. Dötes les 
informaziuns é da ciafé te SaJ ℡ 0474 523070. 

Biblioteca: la biblioteca „Angelo Trebo“ envieia der bel en vendres ai 22 de aorí 
ales 20:00 ala manifestaziun „Bibliotherapie. Markus Fritz schlüpft in die Rolle des 
Büchertherapeuten und stellt literarische Neuerscheinungen vor; Donatella Gigli 
liest ausgewählte Passagen; musikalische Umrahmung“.  

Comun de Mareo: le Comun lascia alessei che al ven scrit fora n concurs por les 
cöghes a tomp determiné. Les domandes mess gní dades jö te Comune anter les 
12:00 dai 03 de ma 2016. Enformaziuns plü avisa tal ufize personal de Comun. 

Döt le bun a: Pascuale Winkler * 19.04.1935 
Maria Apollonia Kehrer ved. Vollmann * 22.04.1936 

 y a düc chi co á santennom y complesc i agn cöst’edema 

Iu sun le bun famei 

 Dal Vangelo do San Jan:  

Te chel tomp á Gejú dit: 27Mies biesces ascuta mia usc; iu les conesci y ares mo 
ven do. 28Iu ti dá vita eterna. Ares ne jará mai ademal y degügn ne m’les straciará 
fora de mia man. 29Mio Pere, co m’les á dé, é plü gran co düc, y degügn n’é bogn 
da ti les stracé fora dla man a mio Pere. 30Iu y le Pere sun na cossa sóra. 

I ponsun do 

Entres endô fajunse l’esperionza, 
tan emportant ch’al é da avei en 
raport personal önn con l’ater. 
Gejú, le bun famei é önn co se 
fistidiea de vignönn de nos y cösc 
él bun da fá, deache al é lié al Pere. 
Te cösc liam con le Pere se tolel 
ince ete nos. 
 
I periun 

Beldio, to Fi se mostra tan trep che 
te tegnes sön nos porsones. El é le 
bun famei co ciara de nosta vita. 
Fá ch’i ciafunse proteziun y pêsc pa 
el co vir y regneia con te tl’eternité. 

Wilhelm Egger “Sonntagsbibel” 

 

 
 

Te düc i libri ch’i á lit 
n’ái nia ciafé la consolaziun 

che cöstes parores dla Bibia m’á dé: 
«Le Signur é mio famei, 

al ne mo manciará nia.» (Salm 23) 

Immanuel Kant 

 Letöres dla Cuinta domegna de Pasca: 

Edema liturgica dai 17.04. ai 24.04.2016 

DOM 17. Cuarta domegna de Pasca 

Dé mondial d'oraziun por les vocaziuns 

Eberhard, Rudolf, 
Max Josef 

08:30 gran messa por döta la ploania  
                                                         oferta por i debojügns dla ploania 

10:00 s.m. a Al Plan 

14:00 funziun dal Bato de Anna Palfrader 

14:00 prozesciun da Badia a Oies por perié do vocaziuns 

Lön 18. Eusebius, Anastasia, Sabina, Alexander 

07:30 s.m. a Al Plan 

Ded 19. Leo IX., Werner, Friedrich 

07:30 s.m. por +ti Kehrer, Costamesana 

s.m. por + Friedrich Ploner 

Dem 20. Hildegund, Odette, Wilhelm 

18:00 s.m. a Al Plan 

Jöb 21. Anselm von Canterbury, Vigile, Konrad v. Parzham 

19:30 s.m. de ringraziamont por les families de Jep y Cristina Palfrader 

s.m. en onú de Santa Maria por fam. Pire y Maria Ritsch 

Ven 22. Wolfhelm, Kajus 

07:10 s.m. a Al Plan 

Sab 23. Georg, Iorz (patrônn da Pliscia), Adalbert, Fortunatus 

 07:00 s.m. por +ti Berta y Siegfried Frontull, Janin  

s.m. en onú de Santa Maria y Sant’Ujöp da Oies 

18:00 s.m. prefestia a Al Plan 

DOM 24. Cuinta domegna de Pasca Fidelis von Sigmaringen, Wilfried, Theodor 

08:30 gran messa por döta la ploania  
                                                         oferta por i debojügns dla ploania 

15:00 a Pliscia s.m. en onú y ringraziamont de San Iorz 

10:00 s.m. a Al Plan 
 

ampola: por fam. Rovara, Plans 
 

ministronc:  da doman y domegna: Denise Erlacher y Eliane Pedevilla 
 da sera y domegna: Romina Kosta y Daniela Pedevilla 

 

i recordun: Paolina Ploner + 17.04.2006 
Elena Erardi + 19.04.2007 
Magdalena Palfrader, Eyrs + 20.04.2011 

 Iubileo Straordinar dla Misericordia: 8.12.2015 – 20.11.2016 (8) 

Le pelegrinaje é n segn particolar dal Ann Sant deache al é n simbol dal tru che vigne 
porsona fej dertan söa esistenza. La vita enstessa é n pelegrinaje y la porsona é 
“viator”, n pelegrin sön le iade por roé al travert dejidré. Ince por roé ala Porta Santa a 
Roma o te n n’ater post, mess vignönn, aladô de söes forzes, fá n pelegrinaje. Cösc 
sará n segn che la misericordia é ince n travert da arjunje y co se damana sforz y 
sacrifize. Le pelegrinaje dess porchel ester n impuls ala converjiun. Sce i passun tres 
la Porta Santa orunse se lascé abracé dala misericordia de Chelbeldio y i orun se tó 
dant da ester misericordiusc con i atri desche Chelbeldio é misericordius con nos. 

Papa Francesco “Misericordiæ vultus” 
 

Pelegrinje dles ploanies ladines ala Porta Santa a Porsenú, sabeda 23 d’aorí: 

Al ven lascé alessei a chi co s’á anunzié da jí con le bus che an peia ia da La Pli 
demez ales 7:30. 
Program a Porsenú: ales 9:30 junse deboriada tla dlijia de Sant Ujöp 
Freinademetz a Milland por jí spo en prozesciun a Porsenú tres la Porta Santa tal 
Dom por la zelebraziun dl’Eucaristia ales 11:00. I orun ince meter n segno concret 
y con l’oferta finanzié n poz tal Benin, olache signor degan Iaco Willeit conesc le 
vesco Paolo Vieira. Do marena junse en prozesciun a Neustift por na funziun de 
ringraziamont ales 15:00 y encer les 16:00 gnunse cuntra ciasa. 

 
 
 

53ª Giornata mondiale di preghiera per le vocazioni 

Padre di misericordia, che hai donato il tuo Figlio per la nostra salvezza e sempre ci 
sostieni con i doni del tuo Spirito, concedici comunità cristiane vive, ferventi e gioiose, 
che siano fonti di vita fraterna e suscitino fra i giovani il desiderio di consacrarsi a Te e 
all’evangelizzazione. Sostienile nel loro impegno di proporre una adeguata catechesi 
vocazionale e cammini di speciale consacrazione. Dona sapienza per il necessario 
discernimento vocazionale, così che in tutto risplenda la grandezza del tuo amore 
misericordioso. Maria, Madre ed educatrice di Gesù, interceda per ogni comunità 
cristiana, affinché, resa feconda dallo Spirito Santo, sia fonte di genuine vocazioni al 
servizio del popolo santo di Dio.                                                              Papa Francesco 

 
 

 Vita de ploania y de paisc 

 

“I te cherdi con to ennom” dij le Signur. 

La ploania d’La Pli tol sö con ligreza te söa comunité 
Anna Palfrader (Pre) y ti fej les miús aodanzes ai geniturs Robert 
y Marina: Idio, la Oma dal Ci y la Santa Patrona acompagneii picia 
Anna con söa benedisciun y proteziun. 

 Sontada dal consei pastoral en jöbia ai 21 d’aorí ales 20:00. 


